
GOUVÈNÈ CUOMO ANONSE KONSTRIKSYON AP KÓMANSE SOU PON 

REXFORD  
Pwojè ke nap rete tann depi lontan ap fasilite konjesyon epi amelyore sekirite 

 
 
Gouvènè Andrew M. Cuomo jodia te anonse ke konstriksyon an prevwa pou l kòmanse 
sou yon pwojè $33 milyon pou bati yon nouvo Pon Rexford ki pote Wout Eta 146 sou 
Rivyè Mohawk ant Rexford nan vil Clifton Park, Konte Saratoga ak nan vil Niskayuna, 
Konte Schenectady.  
 
“Pon Rexford se yon lyen enpòtan ant kominote sa yo ke plizyè milye rezidan nan 
Capital Region depann sou li,” Gouvènè Cuomo te deklare. “Pwojè sa ap asire ke pon 
sa rete solid pou ane kap vini yo e li se yon lòt egzanp sou angajman nou pou amelyore 
sekirite ak ranfòse enfrastrikti transpòtasyon nou an nan eta sa a.” 
 
Travay ap kòmanse anvan sou konstriksyon yon nouvo won-pwen nan entèseksyon 
wout Aqueduct ak wout 146 nan Niskayuna ak amelyorasyon entèseksyon nan 
Riverview Road nan Rexford. Otomobilis yo ta dwe kite tan anplis pou vwayaj yo, 
patikilyèman pandan tan vwayaj, pandan kontriksyon entèseksyon yo. 
 
Anplis de nouvo pon an, ki pral pote kat liy trafik sou Mohawk River, yon chemen plizyè-
itilizasyon ap bati sou Riverview Road nan Rexford ak santye pou Bisiklèt-randone 
Mohawk-Hudson nan Niskayuna. Wout 146 ant nouvo won-pwen ak Riverview Road 
nan Rexford ap rekonstri kòm yon wout kat-liy. 
 
Komisyonè Deptman Transpòtasyon Eta New York Matthew J. Driscoll te deklare, 
“Nouvo Pon Rexford la ap reponn a bezwen 21yèm syèk la sou bezwen kap grandi nan 
sid Konte Saratoga ak kominote yo nan Konte Schenectady. Avèk plis liy veyikil ak yon 
chemen plizyè-itilizasyon, nap bay yon pon pou itilizatè tout modèl transpòtasyon yo, 
pandan lap swiv direksyon Gouvènè Cuomo nan amelyore ekonomi eta nan amelyore 
enfrastrikti eta.” 
 
Yap kenbe sikilasyon veyikil ak pyeton yo pandan tout konstriksyon an. Pap gen gwo 
enpak sou navigasyon nan rivyè ak kanal la. 
 
Kontraktè a ap responsab pou demoli pon ak fondasyon ki egziste deja, relokalize sèvis 
piblik yo, kowòdone avèk plizyè ajans epi akeri tout pèmi ki nesesè. 

Yo te atribye yon kontra konsepsyon-konstriksyon nan ete ki sot pase a pou Tioga 
Construction Company Inc. nan Utica, Konte Oneida ak AECOM nan Vil New York. 
 
Senatè Eta Hugh T. Farley te deklare, “Sa a se yon delvopman enpòtan ke yo tap rete 
tann pandan lontan nan Capital Region. Pon Rexford se yon atè transpòtasyon 
enpòtan, e pwojè konstriksyon sa ap amelyore grandman sikilasyon trafik ak sekirite. 
Mwen kontan paske Eta New York ap fè envestisman enpòtan sa pou amelyore 
enfrastrikti nou an.” 
 
Manm Asanble Phil Steck te deklare, “Gouvènè Cuomo ak Komisyonè Driscoll te 
toujou ap defann epi sipòte amelyorasyon transpòtawsyon nan Capital Region. Pwojè 
sa ap fasilite sikilasyon trafik ant konte Schenectady ak Saratoga, tankou pwojè Soti 4 
nan Vil Colonie. Li enteresan ke Gouvènè a ansanm avèk Komisyonè a te bay yon gwo 
priyorite nan pwojè enfrastrikti yo nan 110yèm Asanble Distri a.” 
 
Prezidan Lejislati Konte Schenectady Anthony Jasenski te deklare, “Pon Rexford 
la se yon pasaj enpòtan nan Konte Schenectady e nou aplodi Gouvènè Cuomo ansanm 
avèk Transpòtasyon paske yo fè pwojè enfrastrikti enpòtan sa ale delavan. Fasilite 
konjesyon nan entèseksyon sa ap ede ekonomi lokal nou an epi benefisye rezidan nou 
yo, biznis ansanm avèk vizitè yo.” 
 
Prezidan Konsèy Sipèvizè Konte Saratoga Arthur “Mo” Wright te deklare, “Mwen 
ta renmen remèsye Gouvènè a ansanm avèk N.Y.S.D.O.T. paske yo angaje 
renovasyon nan enfrastrikti enpòtan sa nan yon antre enpòtan nan Konte Saratoga. 
Angajman yo pou fè koneksyon vin pi ansekirite pou tout mwayen transpò, pandan lap 
diminye enpak konstriksyon sa, montre ke yo te tande pwoblèm kominote yo e yo vle 
envesti nan yon avni ki pi sen ak ansekirite.” 
 
Sipèvizè Vil Clifton Park Phil Barrett te deklare, “Clifton Park konplimante lidè yo nan 
Eta New York, ki dirije pa Depatman Transpò, pou yon vas sansibilizasyon piblik ak 
volonte pou fè ajisteman pozitif nan plan pou nouvo Pon Rexford pandan longè 
pwosesis planifikasyon an,” te deklare Sipèvizè Vil Clifton Park Phil Barrett. 
“Envestisman enfrastrikti nan wout ak pon nou yo enpòtan pou asire ke vwayaj efikas 
ak ansekirite pou rezidan Clifton Park yo ansanm avèk tout Nouyòkè yo.”  
 
Sipèvizè Vil Niskayuna Tom Landry te deklare, “Nou kontan paske konstriksyon an 
ap kòmanse byento sou pwojè Pon Rexford, e nap rete tann jou a kote ap gen yon 
nouvo pon kap travèse sou Mohawk River,” te deklare Sipèvizè Vil Niskayuna Joe 
Landry. “Nou konplimante Depatman Transpòtasyon NYS sou tretman pwojè sa, e nou 
ta renmen remèsye Gouvènè Cuomo paske li chwazi pou envesti nan kominote nou 
an,” te pouswiv Sipèvizè Landry. 
 
Pou jwenn plis enfòmasyon ale nan sitwèb www.dot.ny.gov/rexfordbridge. 
 
Otomobilis yo dwe itilize prekosyon pandan yap vwayaje nan zòn travay la. N ap fè 
pasaje otomobil yo sonje kontravasyon double pou eksè vitès nan zòn travay. Annakò 

avèk Lwa 2005 sou Sekirite Zòn Travay, kondanasyon pou de oswa plis vyolasyon eksè 
vitès nan yon zòn travay kapab lakòz yo retire lisans chofè yon moun.  
 
Pou jwenn enfòmasyon ajou sou vwayaj, rele 511, vizite www.511NY.org, oswa nouvo 
sit mobil nou an nan m.511ny.org. 
 
Swiv DOT Eta New York sou Twitter: @NYSDOT. Jwenn nou sou Facebook nan 
facebook.com/NYSDOT. Pou tweet apati New York State DOT Rejyon 1 (ki kouvri 
Capital Region), swiv @NYSDOTAlbany. 

